
Naradaproktam Naranarayana Stotram

નારદપ્રોક્તં નરનારાયણસ્તોત્રમ્

ૐ નમો ભગવતે ઉપશમશીલાયોપરતાનાત્મ્યાય
નમોઽકિઞ્ચનવિત્તાય ઋષિઋષભાય નરનારાયણાય
પરમહંસ પરમગુરવે આત્મારામાધિપતયે નમો નમ ઇતિ॥ ૧૧॥
ગાયતિ ચેદમ્ ।
કર્તાસ્ય સર્ગાદિષુ યો ન બધ્યતે
ન હન્યતે દેહગતોઽપિ દૈહિકૈઃ ।
દ્રષ્ટુર્ન દૃગ્યસ્ય ગુણૈર્વિદૂષ્યતે 
તસ્મૈ નમોઽસક્તવિવિક્તસાક્ષિણે॥ ૧૨॥
ઇદં હિ યોગેશ્વર યોગનૈપુણં
હિરણ્યગર્ભો ભગવાઞ્જગાદ યત્ ।
યદન્તકાલે ત્વયિ નિર્ગુણે મનો
ભક્ત્યા દધીતોજ્ઝિતદુષ્કલેવરઃ॥ ૧૩॥
યથૈહિકામુષ્મિકકામલમ્પટઃ
સુતેષુ દારેષુ ધનેષુ ચિન્તયન્ ।
શઙ્કેત વિદ્વાન્ કુકલેવરાત્યયા-
દ્યસ્તસ્ય યત્નઃ શ્રમ એવ કેવલમ્॥ ૧૪॥
તન્નઃ પ્રભો ત્વં કુકલેવરાર્પિતાં 
ત્વન્માયયાહમ્મમતામધોક્ષજ ।
ભિન્દ્યામ યેનાશુ વયં સુદુર્ભિદાં 
વિધેહિ યોગં ત્વયિ નઃ સ્વભાવમિતિ॥ ૧૫॥
ઇતિ શ્રીમદ્ભાગવતમહાપુરાણે પઞ્ચમસ્કન્ધે એકોનવિંશાધ્યાયાન્તર્ગતં 

નારદપ્રોક્તં નરનારાયણસ્તોત્રં સમાપ્તમ્ ।
ભાગવતપુરાણ । અધ્યાય ૫/૧૯/૧૧-૧૫॥

